
IMIYALELO NENGCACISO
1. Eli phepha lemibuzo line:

ICANDELO A: Idrama  (40)
ICANDELO B: Inoveli (40)

2. Phendula imibuzo kwincwadi ENYE oyifundisiweyo (40 amangaku).

3. Qala icandelo NGALINYE kwiphepha ELITSHA.

4. Krwela umgca ekupheleni kombuzo ngamnye.

5. Nombola iimpendulo zakho ngokuchanekileyo ngokwendlela yokunombola

esetyenzisiweyo kwiphepha lemibuzo.

6. Shiya umgca emva kwempendulo nganye.
7. Qwalasela ngokukodwa upelo nolwakhiwo lwezivakalisi.
8. lingcebiso malunga nolwabiwo lwexesha:

ICANDELO A: Imizuzu engama-90
ICANDELO B: Imizuzu engama-90

9. Bhala ngokucocekileyo nangokucacileyo.

Akuvumelekanga ukufotokopa eli phepha Tyhila iphepha

ICANDELO A: IDRAMA

QAPHELA:

Phendula imibuzo esekwe kwiDrama/kwiNoveli oyifundisiweyo kuphela.
Kwincwadi oyifundisiweyo phendula yoMIBINI imibuzo esekwe kuyo.

UMBUZO 1: SAKOHLULWA ZIINDUDUMO - Isaac Tau

1.1 Funda esi sicatshulwa soncwadi singezantsi uze uphendule imibuzo
elandelayo. .

ISICATSHULWA A

BIZZAH:

NOMHI:
BIZZAH:
NOMHI:
BIZZAH:

NOMHI:

Musa ukumlibazisa kaloku omnye umntwana. Mna ndikucebisa
ukuba umbhalele ileta emchazela indlela oziva ngayo ngaye.
Uyikhankanye ke phofu nento yokuba laa mhla nadibanayo
wagonda kamva ukuba wenza impazamo enkulu gqithi ebomini
bakho. Masibe nethemba lokuba woqonda ukuba kuphele uthando
kwelakho icala.

Wethu, musa ukukhawuleza utsho, ndisengxakin' ubonanje.

Yintoni ngoku leyo Mhimhi?

Ndinzima.

Ziindaba ezimnandi ezo Mhimhi. Uyabona ke ngoku yinkunzi
yesizathu eso sokumphosa kwelokulibala uNzima. Kunjalo nje
ungamfihleli ukuze akulibale oku kwakhe. Ingxaki yakho
isonjululwe naphakade ke ngoku, soze abe aphinde akukhathaze
sele edibana nawe evenkileni. Inene nants' ingxaki izisombulula
madoda ilanga lihlabe umhlaba.

Kodwa Bizzah asingoDuke ondenze nzima.

10

15

111

1.1.2

1.13

114

1.15

Akuvumelekanga ukufotokopa eli phepha

Xela ukuba uphi uNzima lo kuthethwa ngaye apha kwisicatshulwa
nguBizzah noNombhi.

Kwathini ukuze uNomhi akhulelwe umntwana kaNzima?

Nggina ngolwazi olukwisicatshulwa ukuba uBizzah ebengayazi
ukuba uNomhi ukhulelwe umntwana kaNzima.

Wathini uDuke kuNomhi ngokukhulelwa kwakhe umntwana
kaNzima?

Xela izinto zibe NTATHU ezibonisa ukuba uNomhi ebemthembile
uBizzah.

1)
(@)

(2)

(2)

3)

Tyhila iphepha



IsiXhosa Ulwimi Lwesibini Olongezelelweyo (SAL)/P2 4 DBE/Novemba 2024

NSC Confidential

1.1.6 Xela imisebenzi eyenziwa ngaba balinganiswa balandelayo
kwiindawo abaphangela kuzo.
(@ UMate
(b) UBizzah (2)

1.1.7 Ingaba uDuke wamamkela nyhani umntwana kaNomhi noNzima?
Xhasa impendulo yakho ngolwazi Iwebali. (2)

1.1.8 UNomhi ungumlinganiswa ongathembekanga. Nika iingongoma
zibe MBINI ezibonisa oku ebalini. (2)

1.1.9 Wasichola phi uSongezile isazisi sikaNzima? (1)

1.1.10 Nika amagama abalinganiswa ABATHATHU abadlala indima
ephambili kule drama. (3)

KUNYE
1.2 Funda esi sicatshulwa soncwadi singezantsi uze uphendule imibuzo

elandelayo.

ISICATSHULWA B

VIDO: Qabane! Uzivil' iindaba. Yima ndikufundele. 'Umtshato obalaseleyo
Wonyaka." UNomhi Masangwana waseTinarha eTolofiyeni
utshatile noDumile Mabaso waseKapa lodumo kwimpelaveki
edlulileyo.

NZIMA: Ngamabona ndenzile. lyakwenzeka ndifile loo nto. 5

VIDO: Uceba ukuthini gabane?

NZIMA: Andikazi okwangoku.

VIDO: Inye indlela yokuzikhulula kule ngxaki gabane.

NZIMA: Yiyiphi gabane? Ndixelele nje wena. Ndingenza nantonina othi
mandiyenze. 10

VIDO: Thatha yonke into uyilahlele kwesinomhlwa. Ngaloo ndlela akukho
oya kulimala.

NZIMA: Ndizamile gabane. Ndisalinga nangoku. Ndoyisakele. (Alile),
Ubungathini wena ukuba ubunokufumana ileta ekumila kunje?

VIDO: Ndinike loo leta ndiyibone. (UNzima uyayidlulisa ileta. Eyiqwalasele 15
ithuba elide.) Mfo kabawo, andiboni bunzima mna tu kule nto.
Nantsi idilesi uNomhi ukuntluvisile.
(UNzima uyagala ukukhululeka)

NZIMA: Uyazi ukuba andikhange ndiyicinge loo nto mfo kabawo.

1.2.1 Uzifunda phi ezi ndaba zalo mtshato uVido? (1)

Akuvumelekanga ukufotokopa eli phepha

1.2.2 Khetha impendulo echanekileyo kwezi zilandelayo.

Intetho kaNzima ethi, 'lya kwenzeka ndifile loo nto', ithetha

ukuba ...

A  iya kwenzeka esaphila.

B  ayisoze yenzeke esaphila.

C iya kwenzeka kade.

D iza kwenzeka ngoku. (1)
1.2.3 Uthi uVido makenze ntoni uNzima ukuzikhulula kwingxaki kaNombhi

noDuke? (2)
1.2.4 Wayesithini  uNomhi kuNzima kule leta kuthethwa ngayo

kwisicatshulwa? (2)
1.2.5 Ibe luncedo njani idilesi ekwileta ebhalwe nguNomhi? (2)
1.2.6 Kutheni uVido embiza gabane uNzima? (2)
1.2.7 Xela izinto ezazikwibhokisana kaNzima yokugcina izinto

ezibalulekileyo. (2)
1.2.8 Wathini uDuke xa uNomhi esithi ufuna ukugodusa umntwana

wakhe noNzima? (2)
1.2.9 Uyavumelana noDuke xa athi uNomhi akanambulelo? Xhasa

impendulo yakho. (2)

1.2.10 Xela indlela awangena ngayo uNzima kwaDuke xa wayeye
kukhangela uNomhi. (2)

1.2.11 Sizalana njani noNzima isihloko sale drama esithi, 'Sakohlulwa
zindudumo'? 2)

AMANQAKU ECANDELO A: 40

ICANDELO B: INOVELI

UMBUZO 2: NANDIWEZA — Mbulelo Nzo

2.1 Funda esi sicatshulwa soncwadi singezantsi uze uphendule imibuzo
elandelayo.

ISICATSHULWA C

UKhanyizire wayesele ezighelanise noBiggs kuba ulLuwanika wayethethe
kakuhle ngaye esithi nguye omana ukumcebisa. UBiggs wambalisela
ngokunganyaniseki kukaSiso watsho emchazela ngazo zonke izinto
ezenzekileyo wada waza kuthi ga kwesi siganeko sokuggibela. Wamxelela
nangale yencwadi edukileyo phofu into awayeyibabaza kukurhanela ukuba 5
uyanxila. UKhanyizire wayikhuza kakhulu loo nto wongeza ngelithi uSiso
asimntu waziwa ngenyaniso amaza amaninzi kwaye neziselo ezinxilisayo
akazichasanga. Malunga nale yencwadi akazange athethe nto.

Ukusuka apho waya kooKasayi noSakayire engxamile. Ufike behleli entla
kwemizi, iidyasi zibekwe bucala. Emva kwencoko engephi uthe, 'Kakade 10
nanicinge ntoni ukuze nise le ntwana inguSiso phaya kuBiggs?' Ubabalisele
yonke into ayixelelwe nguBiggs kodwa akayithetha le yencwadi.

2.1.1 Xela ukuba wasebenza phi uLuwanika akuba epase ibanga

leshumi. (1)
2.1.2 Kwakutheni ukuze uKhanyizire azighelanise noBiggs? (2)
2.1.3 Nggina ngolwazi olukwisicatshulwa ukuba uBiggs wayengazi

ukuba uKhanyizire unolwazi ngobukho bukaSiso kwaBiggs. (2)
2.1.4 Chaza ukuba kwakwenzeka ntoni kule ncwadi kuthiwa idukile. (2)
2.1.5 Xela izinto zibe NTATHU uBiggs awamyalela zona ulLuwanika

emva kokuba eleqwe ngamadoda angawaziyo. (3)
2.1.6 Xela iindawo abasebenza kuzo aba balinganiswa balandelayo:

(@) UDoyle

(b) USiso (2)
2.1.7 Nggina ukuba uKhanyizire wayekhalazela ooKasayi ngokuthumela

uSiso kwaBiggs. (2)
2.1.8 Xela ukuba uKasayi wayekhe wancedwa ngantoni nguLuwanika

kwixa elingaphambili. (2)
2.1.9 Nika igama likadadebo Luwanika. Q)

Akuvumelekanga ukufotokopa eli phepha Tyhila iphepha

2.1.10 Nika amagama abalinganiswa ABATHATHU abadlala indima

ephambili kule noveli. (3)
KUNYE
Funda esi sicatshulwa soncwadi singezantsi uze uphendule imibuzo
elandelayo.
ISICATSHULWA D
UNyikita noNcoko bade bachacha, bakwazi nokuhambahamba. UNcoko
uphuthunywe lusapho Iwakhe. Indlu ilungisiwe kwafakelwa neefestile
ezaphukileyo. Babebaninnzi abavelana naye nangona eyakhe indlu
ingakhange igadwe kuba kungalindelwanga hlaselo lunokuphinda kuba
kakade kusaziwa ukuba eyakhe into yehle ngengozi. 5
UNyikita uthe akukhululwa, wangakulwa ngabomthetho baya kumvalela kuba
ubesele engumrhanelwa. Phaya kumzi wamapolisa kufuneke ephendule
eyona mibuzo itsolileyo. Ugonde apho ukuba indoda kufuneka izikise xa iza
kwenza into. Ngeli lixa ebengasasizeleki njengokuya ebengumiwelwe
esibhedlele. Akubangakho namehlo maninzi abukeleyo xa amapolisa 10
esenza umsebenzi wawo. Alibangakho ithuba lokumcenga. Ucace apho ke
ukuba ukhule engu 'Bafazini.’ Ebephatha kudanduluka oku kwenkabi
yenkomo exhelwayo, aye amapolisa enganyubuli, efuna kuphume inyaniso.
2.2.1 Bekwenzeke ntoni kuNyikita noNcoko sebechacha nje ngoku? (2)
2.2.2 Kwenzeke ntoni kuNyikita akukhululwa? (2)
2.2.3 Kutheni kusithiwa uNyikita wacaca ukuba ukhule engubafazini? (2)
2.2.4 Xela isityholo awabekwa sona uNyikita. (2)
2.2.5 Xela igama lomntu owahlawula imali yebheyile kaNyikita nemali
awayihlawulayo. (2)
2.2.6 Nika zibe MBINI izinto uNyikita awayemsola ngazo ulLuwanika
kwimeko awayezibona ekuyo. (2)
2.2.7 Chaza indlela awabanjwa ngayo ngamapolisa uSibusiso. (2)
2.2.8 Ingaba babenyanisile abantu ababenyola uSibusiso besithi nguye
olahlekisa abantu? Xhasa impendulo yakho. (2)
2.2.9 Xela into eyenziwa nguLuwanika kuNyikita emva kokuwiswa
kwesigwebo sikaSibusiso. (2)
2.2.10 Sizalana njani noLuwanika isihloko sale noveli esithi, 'Nandiweza'? (2)
AMANQAKU ECANDELO B: 40
AMANQAKU EWONKE: 40

Akuvumelekanga ukufotokopa eli phepha



